Кыргыз Республикасынын Өкмөтүнө караштуу Отун-энергетикалык комплексин жөнгө салуу боюнча мамлекеттик агенттигинин айрым буйруктарынын күчүн жоготуу деп табуу жөнүндө
Кыргыз Республикасынын Энергетика министрлигинин буйругу


Кыргыз Республикасынын Министрлер Кабинетинин 2023-жылдын
 3-мартындагы № 115 “Кыргыз Республикасынын Министрлер Кабинетинин айрым ченемдик укуктук актыларды кабыл алуу ыйгарым укуктарын мамлекеттик органдарга жана жергиликтүү өз алдынча башкаруу органдарына делегирлөө жөнүндө” токтомуна ылайык жана ченемдик укуктук актыларды инвентаризациялоо максатында буйрук кылам:

1.Төмөндөгүлөр күчүн жоготуу деп табылсын:
1)	Кыргыз Республикасынын Өкмөтүнө караштуу Отун-энергетикалык комплексин жөнгө салуу боюнча мамлекеттик агенттигинин 2020-жылдын 21-июлундагы № 2 “Электр жана жылуулук энергиясына тарифтерди колдонуу боюнча нускама” буйругу;
2)	Кыргыз Республикасынын Өкмөтүнө караштуу Отун-энергетикалык комплексин жөнгө салуу боюнча мамлекеттик агенттигинин 2021-жылдын 28-январындагы № 4 “Ири электр энергиясын керектөөчүлөр, электр энергиясын кайра сатуучу керектөөчүлөр жана бөлүштүрүүчү ишканалар (электр энергиясын бөлүштүрүүчү ишканалар) тизмелерине ишканаларды (уюмдарды) киргизүү тартибин бекитүү жөнүндө” буйругу.
[bookmark: _GoBack]2.Электр энергетика башкармалыгына:
-ушул буйрук мамлекеттик жана расмий тилдерде “Эркин-Тоо” газетасында катталган күндөн тартып үч жумушчу күндүн ичинде жарыялансын;
-расмий жарыяланган күндөн тартып үч жумушчу күндүн ичинде ушул буйрукту Кыргыз Республикасынын Юстиция министрлигине мамлекеттик ченемдик укуктук актылардын мамлекеттик реестрине киргизүү үчүн жиберсин;
-күчүнө кирген күндөн тартып үч жумушчу күндүн ичинде ушул буйрукту Кыргыз Республикасынын Министрлер Кабинетине жиберсин.
3.Ушул буйрук расмий жарыяланган күндөн тартып 15 күн өткөндөн кийин күчүнө кирет.
4.Ушул буйруктун аткарылышын көзөмөлдөө Кыргыз Республикасынын энергетика министринин биринчи орун басары 
К.А. Өмүрбековго жүктөлсүн.


Министр	 							               Т.Ө. Ибраев

МААЛЫМКАТ-НЕГИЗДЕМЕ
Кыргыз Республикасынын Энергетика министрлигинин “Кыргыз Республикасынын Өкмөтүнө караштуу Отун-энергетикалык комплексин жөнгө салуу боюнча мамлекеттик агенттигинин айрым буйруктарынын күчүн жоготуу деп табуу жөнүндө” буйругунун долбооруна

1.Максаты жана милдети 
Бул буйруктун долбоору Кыргыз Республикасынын Министрлер Кабинетинин актыларын инвентаризациялоо алкагында иштелип чыккан жана Кыргыз Республикасынын Өкмөтүнө караштуу Отун-энергетикалык комплексин жөнгө салуу боюнча мамлекеттик агенттигинин айрым буйруктарынын күчүн жоготту деп табууга багытталган. 
2.Түшүндүрмө бөлүгү
 Кыргыз Республикасынын Өкмөтүнүн 2021-жылдын 
30-сентябрындагы № 192 токтому менен 2021-2025-жылдарга Кыргыз Республикасынын электр энергиясы боюнча орто мөөнөттүү тарифтик саясаты бекитилгенин белгилей кетүү керек (мындан ары - ОМТС). 
Жогоруда аталган ОМТС электр энергиясына тарифтерди колдонуу боюнча нускаманы камтыйт. 
Буга байланыштуу, электр жана жылуулук энергияларына тарифтерди колдонуу боюнча Нускама, Кыргыз Республикасынын Өкмөтүнө караштуу Отун-энергетикалык комплексин жөнгө салуу мамлекеттик агенттигинин 2020-жылдын 21-июлундагы № 2 буйругу менен бекитилген, мындан ары колдонулушунун зарылдыгы жок.
Кыргыз Республикасынын Өкмөтүнө караштуу Отун-энергетикалык комплексин жөнгө салуу боюнча мамлекеттик агенттигинин 2021-жылдын 28-январындагы № 4 “Ири электр энергиясын керектөөчүлөр, электр энергиясын кайра сатуучу керектөөчүлөр жана бөлүштүрүүчү ишканалар (электр энергиясын бөлүштүрүүчү ишканалар) тизмелерине ишканаларды (уюмдарды) киргизүү тартибин бекитүү жөнүндө” буйругу ишканалардын (уюмдардын) тиешелүү тизмелерге киргизүү боюнча Департаменттин арыздарын карап чыгуу процедураларын жана ишканалардын түрүнө жараша “Электр станциялары” ААК менен электр энергиясын сатуу боюнча түздөн-түз келишим түзүүнү жөнгө салат. 
Бирок, 2024-жылдын 1-январынан тартып энергетикалык компаниялардын финансылык көрсөткүчтөрүн жакшыртуу, анын төлөм жөндөмдүүлүгүн жогорулатуу, ошондой эле энергетика тармагын реформалоо максатында электр энергиясын кайра сатуучу бардык керектөөчүлөр жана бөлүштүрүүчү ишканалар “Кыргызстан улуттук электр тармагы” ААК менен электр энергиясын берүү боюнча келишим түзүшкөн.
Буга байланыштуу, Ири электр энергиясын керектөөчүлөр, электр энергиясын кайра сатуучу керектөөчүлөр жана электр энергиясын бөлүштүрүүчү ишканалардын (электр энергиясын бөлүштүрүүчү ишканалардын) тизмелерине ишканаларды (уюмдарды) киргизүү тартиби жөнүндөгү эреженин кереги жок болуп калды.
Жогоруда айтылгандардын негизинде, Кыргыз Республикасынын Өкмөтүнө караштуу Отун-энергетикалык комплексин жөнгө салуу мамлекеттик агенттигинин “Электр жана жылуулук энергияларына тарифтерди колдонуу боюнча нускама” 2020-жылдын 21-июлундагы № 2 жана “Ири электр энергиясын керектөөчүлөр, электр энергиясын кайра сатуучу керектөөчүлөр жана электр энергиясын бөлүштүрүүчү ишканалардын (электр энергиясын бөлүштүрүүчү ишканалардын) тизмелерине ишканаларды (уюмдарды) киргизүү тартибин бекитүү жөнүндө” 2021-жылдын 28-январындагы № 4 буйруктары күчүн жоготту деп эсептелет.
3. Социалдык, экономикалык, укуктук, укук коргоо, гендердик, экологиялык, коррупциялык мүмкүн болгон кесепеттердин божомолу.
Берилген долбоорду кабыл алуу социалдык, экономикалык, укуктук, укук коргоо, гендердик, экологиялык, коррупциялык жагынан эч кандай кесепеттерге алып келбейт.
4.  Коомдук талкуунун жыйынтыктары жөнүндө маалымат.
Сунушталган долбоор коомдук ишмердүүлүктү жөнгө салууга багытталбагандыктан, коомдук талкуу жүргүзүүнүн кажети жок.
5.  Долбоордун мыйзамдарга шайкештигин талдоо.
Сунушталган долбоор азыркы күндөгү мыйзамдардын нормаларына, ошондой эле Кыргыз Республикасы катышуучусу болуп саналган эл аралык келишимдердин белгиленген тартипте күчүнө кирген нормаларына карама-каршы келбейт.
6.  Каржылоонун зарылдыгы жөнүндө маалымат.
Ушул долбоорду кабыл алуу республикалык бюджеттен кошумча каржылык чыгымдарды талап кылбайт.
7.  Жөнгө салуучу таасирдик талдоо жөнүндө маалымат.
Сунушталган долбоор ишкердик ишти жөнгө салууга багытталбагандыктан, жөнгө салуучу таасирдик талдоону жүргүзүүнүн кажети жок.



Министр	Т.О. Ибраев


